24.A DIMANĈO DE LA JARO - C

(Mons. Giovanni: Balconi, Milano, 15/9/2001)

En la klostro de Chartres ekzistas bareliefo,

kiu prezentas Kriston, kiu portas sur siaj ŝultroj eĉ Judason,

la perfidinton.

Ĉi tio estas la plej interesa komento

pri la tri paraboloj de la mizerikordo.

Jesuo deziras savi la plej perversan,

la plej malican

homon.

Mi miras pri la refreno:

"estas ĝojo en la ĉielo pro unu pekulo, kiu pentas,

pli ol naŭdek naŭ justuloj, kiuj ne bezonas penton".


Tamen,

kiuj estas la justuloj?

Kaj,

kiuj estas la pekuloj pripentintaj?

La ŝafo ne pentis; ĝi estis serĉata de la paŝtisto.

Ĝi meritis taŭgan punon;

la paŝtisto estus devinta ĝin bastonadi pro tio, kion  ĝi faris;
kontraŭe, la paŝtisto kunvenigas siajn amìkojn kaj siajn najbarojn,

kaj festas.

Ankaŭ la draĥmo ne revenas propravole
en la monujon de la dommastrino;

ĝi devas esti serĉata.

La virino forgesas pri sia laboro:

trovinte ĝin, ŝi ekĝojas.

La filo, kiu forlasis sian patran domon,
ne finas sian konfeson.

I.in la patro atendas:
la patro sur lian kolon falas kaj lin kisadas:

=  κατεφίλησεν  αύτόν !  

ni legas en la greka teksto,

la patro ne volis fini lin kisi; li kisis la filon senfine.


Dio volas, ke neniu perdu sin mem,
Li deziras nian ĝojon,

Li kun la Sia kununigas nian vivon,

Li kunigas nian kaj Sian ekzistadon,
Li kuntrenas nin en Sian lumon

kaj en Sian gloron.

En la sakramento de la Konfeso, ni gustumas la ĉirkaŭbrakon de Dio;
ĝi ne estas la sakramento de la turmento, sed de la ĝojo.

Kiom da beleco, Sinjoro, esti ĉirkaŭbrakataj de vi.

La sanktuloj ofte sin konfesis, ĉar ili volis sperti tian senton.

Don Orione, iun vesperon, predikadis pri la dia mizerikordo.

Li diris:

"se iu homo mortigis eĉ sian patron aŭ sian patrinon,

Dio pardonema estas al li".

Hejmen-revenante, don Orione haltigita estis de nekonatulo.
La nokto estis senluma,

sen steloj.

nebula.

Don Orione kuraĝigis sin mem kaj aŭskultis.
La nekonatulo demandis:"Ĉu estas vi kiu predikis?"

"Jes", respondis don Orione.
Li daŭrigis: "Ĉu vi estas konvinkita, pri tio, kion vi diris?"

"Jes".

"Mi estas" li konfesis, "la filo, kiu venenis la patron kaj la patrinon.

Ĉu Dio pardonos min?"

"Ĉu vi pripentas?" milde demandis don Orione.

En tiu soleca strato en la silento de la nokto, envolvita en tenebroj,
don Orione donis al tiu homo ekploranta

la lumon,

kaj la ĝojon de la absolvo.

En la kirko de Collevalenza troviĝas la krucifikso de la mizerikordo.
Jesuo,

sur la kruco

havas serenan rigardon,

ĉar pro amo li akceptis la morton;
li ankoraŭ vivis, kaj petis la Patron:

"Patro, pardonu ilin; ili ne konas tion,
kion ili farantaj estas".

Malantaŭ Liaj ŝultroj, granda hostio,

ĉar en la Eŭkaristio Jesuo eternigas sian sinoferon;
ĉe Liaj piedoj, unu krono ora; Jesuo estas nia reĝo;
apud la krono, la Evangelio, malfermita.

La Evangelio al ni parolas pri la amo:

"tiamaniere mi vin amis".

Pastro Angelo Rainero estas la fondinto

de la movado de la Madono de la Malriĉuloj.
Li loĝis ĉe la domoj "minimumaj".

Kiam Kardinalo Schuster demandis lin;
"Kiamaniere vi vivas en la minimumaj domoj'?" 
Pastro Rainero respondis;

"La amo de Dio

kaj la Providenco
nin helpas".

Laŭ olda tradicio, la ligno de la Kruco de Kristo
eltirita estis el la arbo de Adamo.

La Kruco estas nova kreado.

Dio parolis, kaj la mondo kreita estis.

Jesuo diris la parolon de la amo,
kaj Adamo sanktigita estis,
suprenlevita kaj

savita pere de la amo.

La mizerikordo implicas persiston kaj la iniciaton de Dio.

Ĉu vi volas ĝin ne akcepti

kaj ĝin rifuzi?

Neniu komprenas kial la nuntempa penso-maniero

ŝajnas kontraŭstari la Dion de la miserikordo,

kaj forviŝi el la koro de la homoj la ideon mem de la mizerikordo.

Sen ĝi restados nur
perforto,

milito,

reciproka nefidemo.

La Ekiezio estas, kontraŭe,

la signo

kaj la ilo

de la pardono,
de la fidemo,
de la pacienco,
de la atendo,
de la amo.

